
KIRISH. Ta’lim — o’quv jarayoninig muhim qismi bo’lib, ta’lim oluvchi va ta’lim
beruvchining o’zaro munosabatlari hisoblanadi. Hozrgi kunda ijtimoiy bilimga teng
bo'lgan pedagogik texnologiyalarning tashkil topishida fanning o’rni muhim rol
o’ynamoqda. Ayni vaqtda ko'plab olimlarimiz tomonidan turli metod, texnologiya va
innovatsiyalar o’quv  jarayoniga tadbiq etilmoqda. Pedagogik texnologiyalardan
majburlash yo’li bilan foydalanib bo’lmaydi.. Aksincha, mahoratli  pedagoglar
tomonidan asoslab berilgan yoki ular tomonidan qo'llanib kelinayotgan yetakchi
texnologiyalardan o0’z o’rnida foydalanish bilan bir qatorda, ularni yanada
takomillashtirish kerak. Hozirgi kunda  qator rivojlangan davlatlarda o'quvchi-
talabalarning ta’lim va ijodiy faolliklarini kengaytiruvchi hamda o’quv jarayonining
samaradorligini oshiruvchi pedagogik texnologiyalarni ishlatish borasida keng tajriba
ishlari amalga oshirilgan[1].

ADABIYOTLAR TAHLILI VA METODOLOGIYA

Ayni fan va texnika rivojlanayotgan vaqtdada ta’lim tizimiga ham qator o’zgarishlar
kiritilmogda. Ammo kimyo fani boshga fanlardan farqli ravishda anchagina murakkab
hisoblanadi, chunki bu fanni mukammal o’rganish uchun ham nazariy, ham amaliy
ko’nikma bo’lishi shart[2]. O’quv jarayonida yuqori ko’rsatkich va natijalarga erishish
ta’lim-tarbiya jarayoniga nisbatan innovatsion yondashuv talab qiladi. . Shu sababli,
sinovdan o’tgan va natija beradigan zamonaviy texnologiyalardan foydalanish talab
etiladi. Kimyo fanini o'qitishda keng qo’llaniladigan va samaradorlikka ega bo’lgan
zamonaviy pedagogik texnologiyalar quyidagilar hisoblanadi: suhbat, bahs, 0’yin, keys-

stadi, loyihalar usuli, muammoli usul, aqliy hujum, klaster va boshgalar hisoblanadi.
Shulardan aqliy hujum va klaster metodlaridan foydalanishni ko’rib chigamiz[3].

Aqliy hujum metodi muammoni hal qilishda chalkash, tahminiy yondashuvni teran
fikrlash bilan birlashtiradi[4]. Bu texnalogiya mavjud muammolarni yechish uchun
miyadan foydalanishni anglatadi va aqliy hujum metodi muammolarga ijodiy yechimlarni
topishga qaratilgan. U eski g'oyalardan vos kechish hamda yangi alogalar o'rnatish, bilim
darajalarini kengaytirish va yangi yondashuvlarning boshlanishini o'z ichiga olgan keng
fikrlash deb ta'riflangan. Uning o’quvchi-talabalar uchun ahamiyatiga ishora qilinadi[5].
Miqdoriy jihatdan quyidagicha ifodalanadi: 1. O’quvchi-talabalarga muammolarni
yechishda yordam beradi yani bu - innovatsion yechim. 2. O’sish orqali o‘quvchi-
talabalarga boshqalarning fikrlaridan foydalanishga yordam beradi va ularga asoslanadi.
3. O'quvchi-talablarning birlashishiga va ular o'rtasida munosabatlarni o'rnatishga yordam
beradi hamda boshqalarning fikrlash doirasini baholay oladi. Aqliy hujum metodini o'quv
jarayonlariga kiritish o’quvchi-talabalar uchun haqiqiy savollarni aniqlashga yordam
beradi[6] va tushuntiradi. Shunday qilib, o’quvchi-talabalar o'zlarining xatolaridan va
atrofidagilardan saboq olish imkoniyatini oshirishlari mumkin, shu bilan birga muhokama
mavzusining asosiy ko'nikmalarini mustahkamlaydilar. Aqliy hujum metodining asosiy
afzalliklari uning fikr va g‘oyalar oqimining kengligidir. Ushbu padagogik
texnologiyadan to‘g‘ri foydalanilsa, o‘quvchilarning e’tiborini, faolligini, va bilim
darajasini oshiradi [7] hamda o’quvchi-talabalarning 1jodiy fiklash qobiliyatini
kengaytiradi, aniq mavzu bo‘yicha bor bilimlarini takomillashtiradi, tanqidiy va analiz
qilish gobiliyatlarini rivojlantiradi[8].

Eritma mavzusiga oid Aqliy hujum savollari:

1. Eritma deb nimaga aytiladi?

2. Eritmaning qanday turlari mavjud?

3. Eritma va aralashmalarning qanday fizik-kimyoviy xususiyatlari o‘xshash?

4. Eruvchanlik koeffitsiyenti deb nimaga aytiladi?

5. Qanday eritmaga to‘yingan eritma deyiladi?

6. Eritma konsentratsiyalari haqida ma'lumot bering.

Klaster metodi ham pedagogik, didaktik strategiyaning ma’lum shakli bo'lib, u
ta'lim oluvchilarga ixtiyorty muammo (mavzu) lar xususida erkin, ochiq fikrlash hamda
fikrlarni bemalol bayon etish uchun sharoit yaratishga yordam beradi. Ushbu metod har
xil mavzular o'rtasidagi o’zaro alogadorlikni aniqlashni talab etadi. Bu metod foydalanish
ma’lum bir mavzuning ta'lim oluvchilar tomonidan chuqur hamda puxta
o zlashtirilguniga gadar fikrlash faoliyatining bir maromda bo lishini ta'minlashga xizmat
qiladi[9].

Klaster metodidan foydalanish ushbu qulayliklarni beradi:

* bu bizga keng hajmdagi ma'lumotlarni gamrab olish imkonini beradi;

*barcha o'quvchi-talabalar bilan ishlash imkonini beradi va ularda bunga qiziqish
uyg’onadi;
» o'quvchi-talabalar faollashadi va ochiq fikrlay boshlaydi, chunki ular xato
qilishdan, noto'g'ri fikr bildirishdan cho’chimaydi.
Bu ish jarayonida quyidagi ko'nikmalar shakllanadi va rivojlanadi:

* Savollar bilan ishlash;
* muhim tushunchalarni ajratib ko'rsatish;
* 0’zaro aloqalarni o'rnatish va xulosalar chiqarish;

e tafsilotlardan umumiylikka o'tish, muammoni bir butun sifatida tushunish; -
solishtirish va tahlil qilish;

* o'xshashliklarni chizish.

Klaster metodidan foydalanish , tizimli fikrlashni rivojlantiradi, o'quvchi-talabalarni
nafagat o'quv materiallarini, balki ularning baholarini ham tizimlashtirishga o'rgatadi,
o'quvchi-talabalarnini kuzatuvlar, tajriba va yangi bilimlar asosida shakllangan o'z
fikrlarini ishlab chiqish va ifoda etishga o'rgatadi, shu bilan bir qatorda ko'rib chiqish
ko'nikmalarini oshiradi. Bir nechta pozitsiyalar, ma'lumotlarni ijodiy qayta ishlash
qobiliyati shakillanadi[10,11,12,13,14].

Klaster metodining “Eritma” mavzusida qo’llanilishi:

Kimyo darslarida aqliy hujum hamda klaster metodlaridan foydalanish o’qituvchi-
pedagoglar va o’quvchi-talabalar uchun bir muncha qulayliklar yaratadi. Metodlardan
foydalanish o’qituvchi-pedagoglar uchun dars o’tish jarayonida mavzuni tishuntish,
vaqtdan unumli foydalanish, barcha o’quvchi-talabar bilan ishlash imkoniyatlarini bersa,

ta’lim oluvchilarga dars jarayoniga bo’lgan qiziqishni uyg’otadi, erkin fikrlash,
tengdoshlari bilan fikr almashish imkonini beradi.

